
DECRETO ..../2019, do , polo que se crean e regulan as Medallas “Emilia Pardo Bazan” para

o reconecemento de accidns relevantes en prol da igualdade entre mulleres e homes.

A Constitucién espafola, no seu artigo 14, proscribe toda discriminacion por calquera
circunstancia persoal ou social e, no artigo 9.2, establece a obriga dos poderes publicos de
promover as condiciéns para que a igualdade do individuo e das agrupacions en que se integra

sexan reais e efectivas.

O Estatuto de autonomia de Galicia establece no seu artigo 4.2, que lle corresponde aos poderes
publicos de Galicia promover as condiciéns para que a liberdade e a igualdade do individuo e dos
grupos nos que se integra sexan reais e efectivas, remover os obstaculos que impidan ou
dificulten a sua plenitude e facilitar a participacion de todos os galegos e as galegas na vida

politica, econdémica, cultural e social.

A igualdade tamén é un principio fundamental na Uniéon Europea. Dende a entrada en vigor do
Tratado de Amsterdam, o 1 de maio de 1999, a igualdade entre mulleres e homes e a eliminacion
das desigualdades entre unhas e outros son obxectivos que se deben integrar en todas as
politicas e accions da Union Europea e dos seus estados membros, e seguindo a estela da
Conferencia Mundial sobre a Muller en Beijing 1995, parece claro que Europa aposta pola
integracion da perspectiva de xénero en todos os procesos e procedementos das institucions e

das organizacions.

No marco estatal a Lei Organica 3/2007, do 22 de marzo, para a igualdade efectiva de mulleres e

homes, e no marco galego o Decreto Lexislativo 2/2015, do 12 de febreiro de 2016, polo que se

aproba o texto refundido das disposicidns legais da Comunidade Auténoma de Galicia en materia
de igualdade, introducen a prevision de politicas activas para facer efectivo este principio de
igualdade, recollendo expresamente que o dito principio “informara, con caracter transversal, a
actuacién de todos os poderes publicos e que as Administraciéns Publicas o integraran, de forma
activa, na adopcion e execucién das duas disposicions normativas, na definicion e orzamentacion
de politicas publicas en todos os ambitos e no desenvolvemento do conxunto de todas as suas

actividades.”.

Tamén o Goberno da Xunta de Galicia, consciente da importancia de promover a consecuciéon
dunha igualdade real e efectiva entre mulleres e homes en todos os ambitos, e da necesidade de
eliminar as barreiras, os estereotipos e os roles de xénero que o impiden, elaborou e aprobou
varios instrumentos de planificacion especificos con esta finalidade: o VIl Plan Estratéxico de
Galicia para a igualdade de oportunidades entre mulleres e homes 2017-2020, o Il Programa
Galego de Muller e Ciencia 2016-2020, asi como o Plan Galego de Conciliacion e

Corresponsabilidade 2018-2021.

Este decreto materializa o recofiecemento e a incentivacion daquelas actuacions relevantes que,
en prol da igualdade de oportunidades entre mulleres e homes, se desenvolven na Comunidade
Auténoma de Galicia por parte persoas, colectivos, entidades ou institucidns, tanto publicas como

privadas.

A condecoracién que se crea a través deste decreto leva o nome de Emilia Pardo Bazan por
tratarse dunha precursora nas ideas acerca dos dereitos das mulleres e o feminismo; reivindicar a
educacion e instrucion das mulleres como algo fundamental e incorporar en todas as suas obras

ideas sobre a modernizacion da sociedade e o acceso das mulleres aos mesmos dereitos e

oportunidades que tiflan os homes na sua época.

Na sua virtude, por proposta do Vicepresidente e Conselleiro de Presidencia, Administracions
Publicas e Xustiza, e logo da deliberacion do Consello da Xunta na sua reunion do...... de 2019 en
virtude das facultades atribuidas pola Lei 1/1983, do 22 de febreiro, reguladora da Xunta e da sua

Presidencia
DISPONO:

Artigo 1. Obxecto

Este decreto ten por obxecto crear e regular a Medalla “Emilia Pardo Bazan” para outorgar un
recofiecemento publico as accions desenvolvidas na Comunidade Auténoma de Galicia, que tefian
contribuido e destacado na defensa da igualdade de dereitos e oportunidades entre mulleres e

homes.

Artigo 2. Persoas destinatarias

Poderase outorgar este recofiecemento as persoas maiores de idade, colectivos, entidades ou
institucions, tanto publicas como privadas que, coa sua traxectoria ou labor, contribuisen e
destacasen no desenvolvemento na Comunidade Auténoma de Galicia de accions relevantes no

ambito da promocion da igualdade entre mulleres e homes.

Artigo 3. Condecoracions
1. Concederanse anualmente tres condecoracions, baixo a denominacién Medalla “Emilia Pardo
Bazan”, que revestiran a forma de medalla cando se outorguen a titulo individual, e de placa

cando se outorguen a colectivos, entidades ou instituciéns.

2. A concesion sera discrecional e efectuarase en funcidn das accidons de relevancia e
transcendencia que se tefian realizado e das circunstancias que concorran en cada caso.
3. A Medalla “Emilia Pardo Bazan” ten caracter exclusivamente honorifico, dara dereito a un

diploma acreditativo e non leva consigo ningun tipo de dotacién econdmica.

Artigo 4. Procedemento de concesion
A Medalla Emilia Pardo Bazan sera outorgada pola persoa titular da conselleria competente en
materia de igualdade, logo da proposta efectuada pola comisién de valoracion regulada no artigo

12 deste decreto.

Artigo 5. Candidaturas

As candidaturas poderan ser propostas directamente por calquera persoa fisica ou xuridica,
representantes de organismos, entidades, asociacions, asi como calquera Administracion publica
que consideren relevante e oportuno destacar o labor dalgunha persoa, entidade ou institucion

polo seu traballo a prol da igualdade entre mulleres e homes.

Artigo 6. Presentacion de solicitudes

1. As solicitudes, indicando os datos da persoa fisica, colectivo, entidade ou institucion a favor da
cal se promove a concesion da medalla, iran dirixidas a Secretaria Xeral da Igualdade da
Vicepresidencia e Conselleria de Presidencia, Administracions Publicas e Xustiza, e
presentaranse preferiblemente por via electrénica a través do formulario normalizado (anexo)

dispofiible na sede electrénica da Xunta de Galicia, https://sede.xunta.gal.

2. A presentacion electronica sera obrigatoria para as administracions publicas, as persoas

xuridicas, as entidades sen personalidade xuridica, as persoas representantes dunha das

anteriores e as persoas empregadas das administracions publicas nos tramites realizados pola
sta condicion de persoal empregado publico.

Se algunha das persoas interesadas obrigadas a presentacion electronica presenta a sua
solicitude presencialmente, requiriraselle para que a emende a través da sua presentacion
electrénica. Para estes efectos, considerarase como data de presentacién da solicitude aquela en
que foi realizada a emenda.

Para a presentacion das solicitudes podera empregarse calquera dos mecanismos de
identificacion e sinatura admitidos pola sede electronica da Xunta de Galicia, incluido o sistema de
usuario e clave Chave365 (https://sede.xunta.gal/chave365).

3. Aquelas persoas interesadas non obrigadas a presentacion electronica, opcionalmente,
poderan presentar as solicitudes presencialmente en calquera dos lugares e rexistros establecidos
na normativa reguladora do procedemento administrativo comun, utilizando o formulario

normalizado dispofiible na sede electronica da Xunta de Galicia.

Artigo 7. Prazo para a presentacion de solicitudes
O prazo para a presentacion de solicitudes comezara o dia 15 de xaneiro e rematara o dia 12 de

maio de cada ano natural.

Artigo 8. Documentacion complementaria

1. As persoas interesadas deberan achegar coa solicitude a seguinte documentacion:

a) Memoria ou informe expofiendo as causas, motivos e circunstancias, debidamente razoadas e
fundamentadas, polas que promove a concesion da medalla a persoa, colectivo, entidade ou
institucién proposta.

b) Documentos acreditativos dos méritos expostos, que permitan efectuar a correspondente

comprobacion.

Non sera necesario achegar os documentos que xa foran presentados anteriormente. Para estes
efectos, a persoa interesada debera indicar en que momento e ante que érgano administrativo
presentou os citados documentos. Presumirase que esta consulta é autorizada polas persoas
interesadas, salvo que conste no procedemento a sua oposicién expresa.

Nos supostos de imposibilidade material de obter o documento, o 6rgano competente podera
requirirlle a persoa interesada a sua presentacion, ou, no seu defecto, a acreditacion por outros
medios dos requisitos aos que se refire 0 documento, con anterioridade a formulacién da proposta

de resolucion.

2. A documentaciéon complementaria presentarase preferiblemente por via electrénica. As persoas
interesadas  responsabilizaranse da veracidade dos documentos que presenten.
Excepcionalmente, a Administracién podera requirir a exhibicion do documento orixinal para o

cotexo da copia electrénica presentada.

A presentacién electrénica sera obrigatoria para os suxeitos obrigados a presentacion electronica
da solicitude. Se algunha das persoas interesadas presenta a documentacion complementaria
presencialmente, requiriraselle para que a emende a través da sua presentacion electronica. Para

estes efectos, considerarase como data de presentacion aquela en que foi realizada a emenda.
Aquelas persoas non obrigadas a presentacion electrénica, opcionalmente poderan presentar a

documentacién complementaria presencialmente en calquera dos lugares e rexistros establecidos

na normativa reguladora do procedemento administrativo comun.

3. Sempre que se realice a presentacion de documentos separadamente da solicitude deberase
indicar o cédigo e o drgano responsable do procedemento, o numero de rexistro de entrada da

solicitude e o numero de expediente, se se dispon del.

4. No caso de que algun dos documentos que se presente de forma electronica supere os
tamafnos maximos establecidos ou tefia un formato non admitido pola sede electrénica da Xunta
de Galicia, permitirase a presentacion deste de forma presencial dentro dos prazos previstos € na
forma indicada nos paragrafos anteriores. A informacion actualizada sobre o tamafio maximo e os

formatos admitidos pode consultarse na sede electrénica da Xunta de Galicia.

Artigo 9. Comprobacién dos datos

1. Para a tramitacion deste procedemento consultaranse automaticamente os datos incluidos nos
seguintes documentos elaborados polas administracions publicas:

a) DNI/NIF da persoa solicitante ou representante

b) NIF da entidade solicitante ou representante

2. No caso de que as persoas interesadas se oponan a esta consulta, deberan indicalo no cadro

correspondente habilitado no formulario de inicio e achegar os documentos.

3. Excepcionalmente, no caso de que algunha circunstancia imposibilite a obtencién dos citados

datos poderase solicitar as persoas interesadas a presentacion dos documentos correspondentes.

Artigo 10. Tramites administrativos posteriores & presentacion de solicitudes
A sede electronica da Xunta de Galicia permite as persoas interesadas realizar tramites

7

electrénicos, con posterioridade ao inicio do expediente, accedendo a carpeta do cidadan da

persoa interesada. Cando as persoas interesadas non resulten obrigadas a presentacion
electronica das solicitudes tamén poderan tramitarse presencialmente en calquera dos lugares e

rexistros establecidos na normativa reguladora do procedemento administrativo comun.

Artigo 11. Notificacion

1. As notificacidons de resoluciéns e actos administrativos practicaranse preferentemente por
medios electronicos e, en todo caso, cando as persoas interesadas resulten obrigadas a recibilas
por esta via. As persoas interesadas que non estean obrigadas a recibir notificacions electrénicas
poderan decidir e comunicar en calquera momento que as notificacions sucesivas se practiquen

ou deixen de practicar por medios electronicos.

2. As notificacidns electrénicas realizaranse mediante o Sistema de notificacion electrénica de
Galicia-Notifica.gal dispofiible a través da sede electronica da Xunta de Galicia
(https://sede.xunta.gal). Este sistema remitira as persoas interesadas avisos da posta a
disposicién das notificacions a conta de correo e/ou teléfono mébil que consten na solicitude.

Estes avisos non teran, en ningun caso, efectos de notificacion practicada e a sua falta non

impedira que a notificacion sexa considerada plenamente valida.

3. A persoa interesada debera manifestar expresamente a modalidade escollida para a naotificacion
(electrénica ou en papel). No caso de persoas interesadas obrigadas a recibir notificaciéns s6 por
medios electronicos deberan optar en todo caso pola notificacidon por medios electrénicos, sen que

sexa valida nin produza efectos no procedemento unha opcion diferente.

4. As notificacions por medios electronicos entenderanse practicadas no momento no que se

produza o acceso ao seu contido. Cando a notificacion por medios electrénicos sexa de caracter

obrigatorio, ou fose expresamente elixida pola persoa interesada, entenderase rexeitada cando
transcorresen dez dias naturais desde a posta a disposicion da notificacién sen que se acceda ao

seu contido.

5. Se o envio da notificacion electronica non é posible por problemas técnicos, a Administracion
xeral e do sector publico autonédmico practicara a notificacion polos medios previstos na normativa

reguladora do procedemento administrativo comun.

Artigo 12. Comisién de valoracion

Para a concesién das medallas reguladas neste decreto créase unha comision de valoracion,
que tera a seguinte composicion:

a) Presidencia: a persoa titular do 6rgano superior da Administracion Xeral da Xunta de Galicia
con competencias en materia de igualdade.

b) Vogalias:

— Unha persoa en representaciéon de cada unha das consellerias da Xunta de Galicia, con rango
minimo de secretario/a xeral ou director/a xeral.

— Unha persoa en representacion dos érganos superiores da Presidencia da Xunta de Galicia, con
rango minimo de secretario/a xeral ou director/a xeral.

— A persoa que exerza a Vicepresidencia Segunda no Consello Galego das Mulleres en
representacion das asociacions de mulleres e federacidns constituidas por estas

— A persoa que exerza o cargo de director/a-conservador/a da casa museo Emilia Pardo Bazan.

c) Secretaria: unha persoa funcionaria do 6rgano superior da Administracion Xeral da Xunta de

Galicia con competencias en materia de igualdade, que actuara con voz pero sen voto

2. Na composicion da comisién de valoracién procurarase respectar o principio de presenza

equilibrada entre mulleres e homes.

Artigo 13. Proposta de resolucion
1. Unha vez analizadas e estudadas as solicitudes presentadas, a comision de valoracion, de
consideralo necesario, podera requirirlle as persoas solicitantes a informacion complementaria que

precise.

2. Rematada a valoracion das solicitudes presentadas, a comisidn elevaralle unha proposta a
persoa titular da conselleria con competencias en materia de igualdade, a quen lle correspondera
adoptar a decisién de outorgar as medallas as persoas propostas pola comision de valoracion.

3. A comision de valoracion non podera propor que se outorguen un numero de medallas superior
ao numero maximo que se indica neste decreto e podera, se asi o0 entende oportuno, deixar
baleiras unha, varias ou a totalidade das condecoraciéns, no suposto de que as persoas fisicas,
colectivos, entidades ou institucions propostas non reunan os requisitos e/ou non concorreran as
causas e circunstancias necesarias para o outorgamento atendendo ao establecido nos artigos 2

e 3 deste decreto.

Artigo 14. Concesién das medallas

1. A concesion das medallas efectuarase por orde da persoa titular da conselleria con
competencias en materia de igualdade, quen resolvera no prazo maximo de dous meses contados
desde a data de finalizacion do prazo de presentacion de solicitudes establecido no artigo 7 deste

decreto.

2. Transcorrido o prazo indicado no apartado anterior sen que se ditase e notificase resolucion

expresa, as persoas interesadas poderan entender desestimadas as suas solicitudes por silencio

administrativo.

Artigo 15. Publicacién da concesion
A orde pola que se conceden as Medallas Emilia Pardo Bazan publicarase no Diario Oficial de

Galicia.

Artigo 16. Entrega das medallas

As Medallas Emilia Pardo Bazan seranlles entregadas as persoas fisicas, e as persoas
representantes dos colectivos, entidades ou institucidéns galardoadas pola persoa titular da
Presidencia da Xunta de Galicia ou persoa en quen delegue, nun acto solemne que tera lugar o

dia 16 de setembro no lugar que se determine na orde pola que se conceden as medallas.

Artigo 17. Rexistro das medallas
1. O organo superior da Administracion Xeral da Xunta de Galicia con competencias en materia de

igualdade inscribira as medallas concedidas no libro-rexistro que se estableza para tales efectos.

2. No libro-rexistro inscribiranse os seguintes datos: a data da concesion, o tipo de medalla, o
numero de rexistro, 0 nome e apelidos das persoas galardoadas e o seu NIF; no caso de

entidades ou institucidns, ademais, o seu nome e o NIF da entidade, se & o caso.

Artigo 18. Informacién basica sobre proteccion de datos persoais
Os datos persoais recadados neste procedemento seran tratados na sua condicion de
responsable pola Xunta de Galicia, Vicepresidencia e Conselleria de Presidencia, Administracion

Publicas e Xustiza, coas finalidades de levar a cabo a tramitacion administrativas que derive da

xestion deste procedemento e a actualizacién da informacion e contidos da carpeta cidadan.

O tratamento dos datos baséase no cumprimento dunha misiéon de interese publico ou no
exercicio de poderes publicos, conforme a normativa recollida na ficha do procedemento incluida
na Guia de procedementos e servizos, no propio formulario anexo e nas referencias recollidas en
https://www.xunta.gal/informacion-xeral-proteccion-datos. Con todo, determinados tratamentos
poderan fundamentarse no consentimento das persoas interesadas, e esta circunstancia
reflectirase no devandito formulario.

Co fin de darlle a publicidade exixida ao procedemento, os datos identificativos das persoas
interesadas seran publicados conforme o descrito na presente norma reguladora a través dos
distintos medios de comunicacién institucionais de que dispén a Xunta de Galicia, como diarios
oficiais, paxinas web ou taboleiros de anuncios.

As persoas interesadas poderan acceder, rectificar e suprimir os seus datos, asi como exercer
outros dereitos ou retirar o seu consentimento, a través da sede electronica da Xunta de Galicia
ou presencialmente nos lugares e rexistros establecidos na normativa reguladora do

procedemento administrativo comun, segundo se explicita na informacion adicional recollida en

https://www.xunta.gal/proteccion-datos-persoais.

Disposicion transitoria primeira. Prazo de presentacion de solicitudes no ano 2019
Ao ser 2019 o ano no que se crea este recofiecemento e co obxecto de poder axustar os prazos
de presentacién de propostas a aprobacion e entrada en vigor deste decreto, en 2019 o prazo de

presentacién de propostas sera de 20 dias habiles a partir da sua entrada en vigor.

Disposicion derradeira primeira. Desenvolvemento Normativo
Facultase a persoa titular da conselleria competente en materia de igualdade para ditar as

disposiciéns necesarias para o desenvolvemento do presente decreto, tanto no que se refire ao

desefio e caracteristicas das medallas, placas e dos diplomas acreditativos, como para a
determinacion do numero de condecoraciéns ou inclusién doutras novas, asi como naqueles

outros aspectos que se deriven da sua concesion.

Disposicion derradeira segunda. Entrada en vigor

Este decreto entrara en vigor o dia seguinte ao da sua publicacion no Diario Oficial de Galicia.
Santiago de Compostela, x de x, de 2019

Alberto Nufez Feijéo

Presidente

Alfonso Rueda Valenzuela

Vicepresidente e conselleiro de Presidencia, Administraciéns Publicas e Xustiza

